აკადემიური პერსონალის სამსახურში მიღების ერთიანი წესი 

მუხლი 1. ზოგადი დებულება
ამ წესის მიზანია განახორციელოს შპს თბილისის უნივერსიტეტ „მეტეხში“ (შემდგომში „უნივერსიტეტი“) აკადემიური თანამდებობების დაკავება საქართველოს მოქმედი კანონმდებლობის, უნივერსიტეტის დებულებისა და შიდა სამართლებრივი აქტების შესაბამისად, ღია და საჯარო კონკურსის ჩატარების გზით.

მუხლი 2. აკადემიური თანამდებობის დაკავების პირობები


2.1. უნივერსიტეტში აკადემიური თანამდებობების დაკავება ხორციელდება საქართველოს მოქმედი კანონმდებლობის, უნივერსიტეტის დებულების, შიდა სამართლებრივი აქტებისა და ამ წესის მოთხოვნათა შესაბამისად, ღია და საჯარო კონკურსის ჩატარების გზით, გამჭვირვალობის, თანასწორობისა და სამართლიანი კონკურენციის პრინციპების დაცვით.

2.2. უნივერსიტეტის აკადემიური თანამდებობის დაკავება შეუძლია ყველა მსურველს, რომელიც აკმაყოფილებს კანონმდებლობითა და ამ წესით წამოყენებულ მოთხოვნებს, სურვილი აქვს აკრედიტაციის მიზნებისათვის უნივერსიტეტთან ასოცირებისა და შესაბამისი კონკურსისათვის დადგენილ ვადაში შემოიტანს განაცხადს აკადემიური თანამდებობის დასაკავებლად გამოცხადებულ კონკურსში მონაწილეობის მისაღებად.
2.3. აკადემიური პერსონალის შესარჩევ კონკურსში მონაწილე კანდიდატი უნდა აკმაყოფილებდეს შემდეგ  მოთხოვნებს: 

ა) სრული პროფესორის აკადემიური თანამდებობის დასაკავებლად - დოქტორის აკადემიური ხარისხი ან მასთან გათანაბრებული სამეცნიერო ხარისხი, აგრეთვე არანაკლებ 6 წლის სამეცნიერო-პედაგოგიური მუშაობის გამოცდილება;

ბ) ასოცირებული პროფესორის აკადემიური თანამდებობის დასაკავებლად - დოქტორის აკადემიური ხარისხი ან მასთან გათანაბრებული სამეცნიერო ხარისხი, აგრეთვე არანაკლებ 3 წლის სამეცნიერო-პედაგოგიური მუშაობის გამოცდილება; 

გ) ასისტენტ-პროფესორის აკადემიური თანამდებობის დასაკავებლად - დოქტორის აკადემიური ხარისხი, მასთან გათანაბრებული სამეცნიერო ხარისხი ან აკრედიტებული უმაღლესი საგანმანათლებლო დაწესებულების დოქტორანტის სტატუსი; 
მუხლი 3. კონკურსანტების შეფასების კრიტერიუმები
3.1. უნივერსიტეტის აკადემიური თანამდებობის დასაკავებლად, ამ წესის მე-2 მუხლით დადგენილ პირობებთან აუცილებელი შესაბამისობის გარდა მხედველობაში მიიღება თითოეული კონკურსანტის შესაბამისობა შემდეგ კრიტერიუმებთან:

ა) აკადემიური ხარისხის/სამეცნიერო ნაშრომის შესაბამისობა იმ სასწავლო დისციპლინათა თემატიკასთან, რომლის წაკითხვაც სურს კონკურსანტს;

ბ) კონკურსანტის მიერ პრაქტიკული გამოცდილების ქონა, შესაბამის სფეროში;

გ) კონკურსანტის მიერ სასწავლო კურსის პროგრამის (სილაბუსის) დაწერის უნარი;

დ) კონკურსანტის გამოცდილება საუნივერსიტეტო კურიკულუმის განვითარების სფეროში, და თანამედროვე მოთხოვნების ცოდნა ამ სფეროში;

ე) კონკურსანტის მიერ საუნივერსიტეტო მიზნების რეალიზებისა და საუნივერსიტეტო სტრატეგიული განვითარების ხედვის არსებობა;
ვ) ლოგიკური აზროვნების უნარი.
3.2. კონკურსანტების შეფასების კონკრეტული კრიტერიუმების ხვედრითი წონა საერთო შეფასებაში, განისაზღვრება ამ წესის მე-13 მუხლის შესაბამისად.


მუხლი 4. კონკურსის გამოცხადების წესი


4.1. კონკურსის გამოცხადება ხდება უნივერსიტეტის რექტორის ინიციატივით.

4.2. რექტორის ერთიანი აქტით განისაზღვრება კონკურსის ჩატარების ყველა ეტაპის ვადები, აგრეთვე საკონკურსო პირობებისა და წარმოსადგენი დოკუმენტაციის ამომწურავი ჩამონათვალი.


4.3. რექტორის აქტი და შეტყობინება კონურსის გამოცხადების შესახებ საჯაროდ ქვეყნდება  დასაქმების სააგენტოსა და უნივერსიტეტის ოფიციალურ ვებ-გვერდებზე. 

        4.4 გარდა წინამდებარე წესის 4.3 პუნქტით განსაზღვრულისა, განცხადება აკადემიური პერსონალის შესარჩევი კონკურსის შესახებ დამატებით საჯაროდ განთავსდება უნივერსიტეტის ადმინისტრაციული კორპუსის შენობაში.


4.5. გადაწყვეტილება კონკურსის ჩატარების ორგანიზაციულ საკითხებთან დაკავშირებით გამოიცემა უნივერსიტეტის რექტორის ბრძანების ფორმით.

მუხლი 5. კონკურსის ჩატარების ვადები
5.1. კონკურსის გამოცხადებიდან ერთი თვის ვადაში იწყება კონკურსანტების დოკუმენტაციის მიღების ვადა, რომლის ხანგრძლივობაც განისაზღვრება უნივერსიტეტის რექტორის სამართლებრივი აქტით, მაგრამ არანაკლებ 2 და არაუმეტეს 3 კვირისა.

5.2. კონკურსის ჩატარება იწყება საკონკურსო დოკუმენტაციის მიღების ვადის დასრულებიდან არანაკლებ ერთი თვის შემდეგ.

5.3. კონკურსის საბოლოო შედეგები ქვეყნდება არაუგვიანეს 1 თვისა,  კონკურსის ჩატარების დაწყებიდან.
მუხლი 6. საკონკურსო კომისია
6.1. აკადემიური პეროსნალის შესარჩევი კონკურსის ობიექტურად და გამჭვირვალედ ჩატარებასა და კონკურსანტების პროფესიულ შეფასებას  უზრუნველყოფს  აკადემიური პერსონალის შესარჩევი საკონკურსო კომისია (შემდგომში - საკონკურსო კომისია).
6.2. საკონკურსო კომისია იქმნება და მისი შემადგენლობა მტკიცდება უნივერსიტეტის რექტორის ბრძანების შესაბამისად. 
6.3. საკონკურსო კომისია დამოუკიდებელია თავის საქმიანობაში. კომისიის უფლებამოსილება განისაზღვრება ამ წესის შესაბამისად. 
6.4. საკონკურსო კომისია კონკურსანტების დოკუმენტაციის განხილვისას ვალდებულია  იყოს ობიექტური და მიუკერძოებელი.
6.5   საკონკურსო კომისიაში არ შეიძლება შედიოდნენ კონკურსის მონაწილენი.
6.6 საკონკურსო კომისიის უფლებამოსილების ვადა განისაზღვრება აკადემიური პერსონალის შესარჩევი კონკურსის ჩატარების ვადით და წყდება კონკურსის შედეგების დამტკიცებისთანავე.
მუხლი 7.  საკონკურსო კომისიის მუშაობის წესი

7.1. საკონკურსო კომისია თავის უფლებამოსილებას ახორციელებს კომისიის სხდომაზე.
7.2. კომისიის სხდომა სავალდებულოა მოწვეულ იქნას კონკურსის თითოეული ეტაპის დასრულების შემდეგ.

7.3. საკონკურსო კომისიის სხდომაზე მოიწვევა საკონკურსო კომისიის ყველა წევრი.
7.4. საკონკურსო კომისიის სხდომა უფლებამოსილია თუ მას ესწრება საკონკურსო კომისიის სიითი შემადგენლობის უმრავლესობა.
7.5.  საკონკურსო კომისია პირველ სხდომაზე თავისი შემადგელობიდან ირჩევს საკონკურსო  კომისიის მდივანს, რომლის უფლებამოსილების ვადაც განისაზღვრება საკონკურსო კომისიის უფლებამოსილების ვადით.
7.6.  საკონკურსო კომისიის მდივანი უზრუნველყოფს დოკუმენტაციის მომზადებას კომისიის სხდომაზე განსახილველად და ამზადებს შესაბამის მოხსენებას.
7.7.  საკონკურსო კომისია გადაწყვეტილებას იღებს დამსწრე წევრთა ხმათა უმრავლესობით. ხმათა გაყოფის შემთხვევაში გადამწყვეტია კომისიის თავმჯდომარის ხმა.
7.8.  სხდომის დროს წარმოებს ოქმი, რომელსაც ხელს აწერს კომისიის თავმჯდომარე და მდივანი.
7.9.  საკონკურსო კომისიის გადაწყვეტილება შეიტანება ოქმში.
7.10. საკონკურსო კომისიის მდივანი ვალდებულია უზრუნველყოს საკონკურსო კომისიის სხდომის ოქმის დროულად მომზადება და ხელმოსაწერად წარმოდგენა, ასევე წარმოებული კომისიის ოქმების აღრიცხვა.
მუხლი 8. კონკურსის ეტაპები
8.1. აკადემიური თანამდებობის დასაკავებლად კონკურსანტმა წარმატებით უნდა გადალახოს აკადემიური პერსონალის შესარჩევი კონკურსის 3 ეტაპი.

8.2. კონკურსის ეტაპებია:

ა) კონკურსანტების მიერ წარმოდგენილი დოკუმენტაციის შეფასება;

ბ) კონკურსანტების გამოკითხვა;

გ) კონკურსანტებთან გასაუბრება.
8.2. კონკურსის ჩატარების სამივე ეტაპის მიზანია, დადგინდეს კონკურსანტების შესაბამისობა ამ წესის 2.3. მუხლის მოთხოვნებთან და შეფასდეს მათი გამოცდილება და პროფესიული უნარები ამ წესის მე-3 მუხლის პირველი პუნქტის ,,ა“, ,,ბ“, ,,გ“, ”დ” და ”ე” ქვეპუნქტების მოთხოვნების შესაბამისად.

მუხლი 9. საკონკურსო განცხადების წარდგენა
9.1. კონკურსში მონაწილეობის მისაღებად კონკურსანტი ვალდებულია დადგენილ ვადაში შეიტანოს რექტორის ბრძანებით დამტკიცებული ფორმის განცხადება და შესაბამისი დოკუმენტაცია უნივერსიტეტში.

9.2. საკონკურსო კომისია კონკურსანტების დოკუმენტაციის მიღებას ახორციელებს აკადემიური პერსონალის შესარჩევი კონკურსის სამდივნოს მეშვეობით.

9.3. წარმოდგენილი დოკუმენტაცია რეგისტრირდება სპეციალურ ჟურნალში, რომელიც მოიცავს შემდეგ ინფორმაციას: რიგითი ნომერი, ინდექსი, შემოსვლის თარიღი, განმცხადებლის გვარი და სახელი, მოკლე შინაარსი, ფურცელთა რაოდენობა (განცხადებისა და დანართის რაოდენობა მიეთითება ცალ-ცალკე), რეზოლუციის შინაარსი, ვისა გადაეცა დოკუმენტი, დოკუმენტის მიღებაზე ხელმოწერა.

9.4 აკადემიური პერსონალის შესარჩევ კონკურსში წარმოდგენილ დოკუმენტაციას რეგისტრაციაში გატარებისას მინიჭებული  ინდექსი შედგება შემდეგი ელემენტებისაგან: რიცხვი 5, წილადი ხაზი და რიგითი ნომერი.

9.5. საკონკურსო კომისიის მდივანი აწარმოებს კონკურსის მონაწილეთა განაცხადების მიღებას, აღრიცხვასა და სისრულის შემოწმებას, მოქმედი კანონმდებლობის შესაბამისად.

9.6. კონკურსანტის მიერ მცდარი ინფორმაციის წარმოდგენის შემთხვევაში საკონკურსო კომისია უფლებამოსილია არ  განიხილოს ასეთი დოკუმენტაცია და მოხსნას კონკურსანტი კონკურსიდან.
მუხლი 10. კონკურსის ჩატარების პირველი ეტაპი - წარმოდგენილი დოკუმენტაციის შეფასება
10.1.  საკონკურსო დოკუმენტაციის მიღების დამთავრებიდან ერთი თვის შემდეგ საკონკურსო კომისია ატარებს აკადემიური პერსონალის შესარჩევი კონკურსის I ეტაპს -კონკურსანტების მიერ წარმოდგენილი დოკუმენტაციის შეფასებას. 

10.2 კონკურსანტების მიერ წარმოდგენილი დოკუმენტაციის შეფასების ეტაპზე კონკურს გაეთიშებიან ის პირები, რომლებიც არ აკმაყოფილებენ კანონმდებლობითა და ამ წესის მეორე მუხლის მესამე პუნქტითა და ასევე მეცამეტე მუხლის მეხუთე პუნქტით დადგენილ მოთხოვნებს და შესაბამისად ვერ დააგროვებენ ამავე წესის მეცამეტე მუხლის მეორე პუნქტით განსაზღვრულ მინიმალურ ქულათა რაოდენობას მეორე ეტაპზე გადასასვლელად.
10.3. იმ პირთა სია, რომლებმაც მოიპოვეს კონკურის შემდეგ ეტაპზე მონაწილეობის მიღების უფლება საკონკურსო კომისიის წარდგინების საფუძველზე მტკიცდება უნივერსიტეტის რექტორის ბრძანებით და საჯაროდ ქვეყნდება უნივერსიტეტის ოფიციალურ ვებ გვერდზე www.metekhiuni.edu.,ge 

10.4.აკრედიტაციის მიზნებისთვის სხვა უმაღლეს საგანმანათლებლო დაწესებულებასთან/დაწესებულებებთან ასოცირებული კონკურსანტების აკადემიურ  თანამდებობაზე დანიშვნის საკითხი გადაწყდება ინდივიდუალურად, კონკურსანტის უნივერსიტეტთან ასოცირების მზაობის შესაბამისად.
მუხლი 11. კონკურსის მეორე ეტაპი - კონკურსანტების გამოკითხვა
11.1.  კონკურსის მეორე ნაწილის ამოცანაა შეაფასოს კონკურსის მონაწილეთა ლოგიკური აზროვნება (ზოგადი უნარები - IQ)), მათ მიერ საუნივერსიტეტო მისიის გაცნობიერება და ხედვა სტრატეგიული განვითარების მხრივ, ასევე, დაადგინოს კონკურსანტთა კომპეტენცია საუნივერსიტეტო კურიკულუმისა და შესაბამისი სასწავლო დარგის განვითარების ნაწილში. 

11.2. კონკურსანტების გამოკითხვის ფურცელის საკითხების შემუშავებას უზრუნველყოფს აკადემიური პერსონალის შესარჩევი საკონკურსო კომისია. საკონკურსო კომისიის წარდგინების საფუძველზე კონკურსანტების გამოკითხვის ფურცელსა და მათი შეფასების სისტემას, ამტკიცებს უნივერსიტეტის რექტორი ბრძანების გამოცემის გზით.

11.3. კონკურსანტის გამოკითხვის ფურცელი საიდუმლოა კონკურსის შედეგების გამოქვეყნებამდე, გარდა კონკურსანტების შეფასების სისტემისა.

11.4.  კონკურსანტი, რომელიც არ მიიღებს მონაწილეობას აკადემიური პერსონალის შესარჩევი კონკურსის მეორე ეტაპში კარგავს კონკურსის მესამე ეტაპზე - გასაუბრებაზე - გასვლის უფლებას. 

11.5. კონკურსანტის მიერ მეორე ეტაპზე შესრულებული ნამუშევარის - კონკურსანტის გამოკითხვის ფურცელის შეფასებას ახორციელებს საკონკურსო კომისია. შეფასების შედეგები წარედგინება უნივერსიტეტის რექტორს, შემდგომი რეაგირებისათვის.

11.6 უნივერსიტეტის რექტორი წიანამდებარე წესის 11.5 მუხლის შესაბამისად საკონკურსო კომისიის მიერ განხორციელებული წარდგინების საფუძველზე ამტკიცებს უნივერსიტეტის რექტორი ბრძანების გამოცემის გზით.
11.7.  კონკურსის მეორე ეტაპის შედეგები აისახება კონკურსანტისათვის მინიჭებული საკონკურსო ქულით, რომელიც  იკრიბება კონკურსანტის მიერ პირველ ეტაპზე მოპოვებულ საკონკურსო ქულასთან და გათვალისწინებული იქნება როგორც კონკურსანტის საბოლოო შეფასებისას, ასევე კონკურსის შემდეგ ეტაპზე გადასვლის საკითხის გადაწყვეტისას.
11.8. აკადემიური პერსონალის შესარჩევი კონკურსის მესამე ეტაპზე გადასასვლელად კონკურსანტი ვალდებულია გადალახოს წინამდებარე წესის მეცამეტე მუხლის მესამე პუნქტით დაწესებული მინიმალური ზღვარი.

მუხლი 12. კონკურსის მესამე  ეტაპი - გასაუბრება

12.1. კონკურსის მესამე ეტაპი წარმოადგენს კონკურსანტის გასაუბრებას საკონკურსო კომისიის წევრებთან.

12.2. გასაუბრების მიზანია კონკურსანტს შესაძლებლობა მისცეს საუკეთესოდ წარმოაჩინოს თავისი შესაძლებლობები. 

12.3. საკონკურსო კომისია უფლებამოსილია სათათბირო ხმის უფლებით გასაუბრების ეტაპზე მოიწვიოს შესაბამისი დარგის სპეციალისტი, ასევე უნივერსიტეტის ადმინისტრაციის წარმომადგენელი.

12.4. გასაუბრების ეტაპზე კონკურსანტს შესაძლებელია მოეთხოვოს სალექციო დისციპლინის მოკლე ანოტაციის ან იმიტირებული ლექციის წარმოდგენა.

12.5. აუცილებლობის შემთხვევაში კომისია უფლებამოსილია დაადგინოს ცალკეულ კონკურსანტებთან დამატებითი გასაუბრების აუცილებლობა.

12.6. გასაუბრების საფუძველზე კონკურსანტს ენიჭება შესაბამისი ქულა, წინამდებარე წესის მეცამეტე მუხლის მეშვიდე პუნქტით განსაზღვრული შეფასების სისტემის შესაბამისად.

12.7. გასაუბრების შედეგები და კონკურსანტების საბოლოო შეფასებები მტკიცდება უნივერსიტეტის რექტორის ბრძანებით, საკონკურსო კომისიის წარდგინების საფუძველზე.

მუხლი 13. კონკურსანტების შეფასების სისტემა

13.1. კონკურსანტების შეფასების სისტემა 100 ქულიანია. კონკურსის პირველი ეტაპი ფასდება 45 ქულით, მეორე ეტაპი 30 ქულით, მესამე ეტაპი - 25 ქულით. 
13.2 პირველ ეტაპს წარმატებით გადალახავს ის კონკურსანტი, რომელიც დააგროვებს მინიმუმ 30 ქულას .

13.3 მესამე ეტაპზე გასვლის უფლებას მოიპოვებს ის კონკურსანტი, რომელიც აკადემიური პერსონალის შესარჩევი კონკურსის პირველ და მეორე ეტაპზე ერთად ჯამურად დააგროვებს მინიმუმ 40 ქულას. 
13.4. კონკურსის ყველა ეტაპს წარმატებით გადალახავს ის კონკურსანტი, რომელიც სამივე ეტაპზე დააგროვებს არანაკლებ 65 ქულას.
13.5. პირველ ეტაპზე საკონკურსო კომისია ახორციელებს საკონკურსო დოკუმენტაციის გადარჩევას სამი კრიტერიუმის მიხედვით: 

ა) აკადემიური სამეცნიერო ხარისხის შესაბამისობა მის მიერ შემოტანილ მიმართულებასთან – რაც ფასდება 15 ქულით; 

ბ) პედაგოგიურ-სამეცნიერო გამოცდილება (როგორც წლების მიხედვით წინამდებარე წესის მესამე მუხლის – 15 ქულა;
გ) სამეცნიერო შრომები – 9 ქულა;

დ) უნარ-ჩვევები - 6 ქულა.
13.6. მეორე ეტაპი წარმოადგენს კონკურსანტის მიერ გამოკითხვის ფარგლებში შესრულებული წერითი ნაშრომის შეფასებას 3 პარამეტრით:
ა) უნივერსიტეტის მისია – 15 ქულა;

ბ ლოგიკური აზროვნება -  5 ქულა;
გ) საუნივერსიტეტო კურიკულუმის განვითარებისა და სასწავლო დისციპლინების სწავლის შედეგების ხედვა – 10 ქულა.
13.7. მესამე ეტაპი -  გასაუბრება ფასდება შემდეგნაირად:

ა) კომინაკაბელურობა – 10 ქულა;
ბ) სტუდენტთან ურთიერთობისათვის მზადყოფნა – 5 ქულა.
გ) პროფესიონალიზმი (მათ შორის კომპიუტერული პროგრამებისა და უცხო ენების ცოდნა) – 10 ქულა
მუხლი 14. საკონკურსო კომისიის რეკომენდაციები
 
14.1 აკადემიური პერსონალის შესარჩევი კონკურსის სამივე ეტაპის შედეგების შესაბამისად, საკონკურსო კომისია შეიმუშავებს რეკომენდაციას კონკურსანტების უნივერსიტეტის აკადემიური თანამდებობაზე დასანიშნად რექტორის წინაშე  წარდგენის თაობაზე. 

14.2. რეკომენდაციის მიღებისას მხედველობაში მიიღება კონკურსანტის მიერ კონკურსის სამივე ეტაპზე მიღებული ქულების ჯამი, ამ წესის მე-13 მუხლის შესაბამისად.
14.3. საკონკურსო კომისიის იღებს ერთ-ერთი შემდეგ რეკომენდაციას: 

ა) კონკურსანტის გაცხადებული აკადემიური თანამდებობის დასაკავებლად წარდგენის შესახებ;

ბ) კონკურსანტის თანხმობით, მისი სხვა აკადემიური თანამდებობის დასაკავებლად წარდგენის შესახებ;

გ) თუკი კონკურსანტის მიერ დაცული სამეცნიერო ხარისხი არ შეესაბამება ვაკანტურ საკონკურსო მიმართულებებს, თუმცა მისი სამუშაო გამცოდილება  და აკადემიური თანამდებობის დასაკვებლ კონკურსში მის მიერ ნაჩვენები შედეგები აძლევს აკადემიური პერსონალის შესარჩევ საკონკურსო კომისიას დადებითი რეკომენდაციების შემუშავების უფლებას, საკონკურსო კომისია უფლებამოსილია გაუწიოს ამ პირს რეკომენდაცია მისივე თანხმობით დაიკავოს აკადემიური თანამდებობა, ზოგადი სასწავლო დისციპლინების წასაკითხად. 

დ) კონკურსანტის თანხმობით, მისი სახელშეკრულებო საფუძველზე სასწავლო პროცესის წარმართვისათვის მოწვევაზე წარდგენის შესახებ აკადემიური თანამდებობის დაკავების გარეშე;

ე) კონკურსანტისათვის აკადემიური თანამდებობის დასაკავებლად წარდგენაზე უარის თქმის შესახებ;

14.4. ამ მუხლის ,,გ“ ქვეპუნქტით გათვალისწინებული რეკომენდაცია შეიძლება გაეწიოს იმ პირებს, რომლებიც არ აკმაყოფილებენ ამ წესის 2.3. მუხლით დადგენილ მოთხოვნებს აკადემიური თანამდებობის დასაკავებლად, თუმცა თავისი გამოცდილებისა ან/და კომპეტენციის გათვალისწინებით, მიზანშეწონილია მათი ჩართვა უნივერსიტეტის სასწავლო პროცესში.
14.5.  საკონკურსო კომისიის მიერ წარდგენილი რეკომენდაცია არ ატარებს სავალდებულო ხასიათს. უნივერსიტეტის რექტორი უფლებამოსილია სრულად ან ნაწილობრივად დაეთანხმოს კომისიის რეკომენდაციას ან მისცეს დასაბუთებული აცილება რომელიმე კონკურსანტს.
14.6. საკონკურსო კომისიის რეკომენდაციის გაზიარების შემთხვევაში, რეკომენდაცია მიიჩნევა რექტორის სამართლებრივი აქტის განუყოფელ ნაწილად და გასაჩივრდება მასთან ერთად კანონმდებლობით დადგენილი წესით. 
მუხლი 15. კონკურსის შედეგების გაფორმება

აკადემიურ თანამდებობაზე შესარჩევი კონკურსის შედეგების დამტკიცება და აკადემიური თანამდებობის დაკავება ხდება საკონკურსო კომისიის რეკომენდაციის საფუძველზე გამოცემული უნივერსიტეტის რექტორის ბრძანების საფუძველზე.

